
Vendim i Këshillit të Mediave të Shkruara të Kosovës ndaj 

ankesës së Luljeta Plakolli Kasumi kundër Insajderi 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2021, shqyrtoi ankesën e dërguar nga  

Luljeta Plakolli Kasumi kundër Insajderi lidhur me publikimin 

e artikullit me titull: “Të moshuarit presin, vajza e tezës 

së Vjosa Osmanit dhe VIP-at vaksinohen”, dhe mori këtë 

- Ankesa miratohet. 

 

 

 

 

 

 

 

 



 

 

 

A R S Y E T I M I 

 

 

 

 

Ankesa e drejtuar në KMShK ka të bëjë me një shkrim në titull 

“Të moshuarit presin, vajza e tezës së Vjosa Osmanit dhe VIP-

at vaksinohen”. Pretendimet janë se përmes publikimit është 

shkel kapitulli II i Kodit të Mediave.  

 

Lajmi është shkruar në portal dhe objekt i kësaj ankese është 

shkrimi e që rrjedhimisht ankesa është e lejueshme për trajtim 

dhe e afatshme. 

  

Pas leximit të ankesës KMShK gjen se ankesa është e bazuar. 

 

Media ka publikuar një shkrim në të cilin përmend me emër 

ankuesin dhe pretendon se ajo është vajza e tezës së 

Presidentes, por pa ndonjë burim i cili e mbështet këtë 

pretendim të medias. Andaj nga leximi i shkrimit shihet se 

media nuk arrin të sjellë të vërtetën faktike para publikut, 

edhe ankesa kundër medias pranohet si shkelje e Kapitullit 

II(Raportimi i së vërtetës)të Kodit të Mediave.  

 

 

 

Andaj KMShK, konsideron se ankesa është e bazuar duke shkelur 

Kapitullin II (Raportimi i së vërtetës) të Kodit të Mediave, 

dhe kështu vendosi si në dispozitiv të këtij vendimi.    

 

 

 

 

Këshilli i Mediave të Shkruara të Kosovës 


